Félagshæfnisagan hér að neðan er unnin með nemanda sem hefur þekkingu á CAT-kassanum. Þar er m.a. fjallað um að setja liti á hegðun og verður það útskýrt hér í stuttu máli:  

[image: image1.wmf]Það getur verið gagnlegt að tákna mismunandi tegundir hegðunar með litum þegar verið er að kenna nemandanum æskilega hegðun. Með sjónrænum stuðningi er hægt að auka félagslegan skilning nemenda á því hvers vegna þau sjálf eða aðrir hegða sér stundum eins og þeir gera. Með því að tákna hegðun í mismunandi litum geta nemendur smá saman öðlast aukinn hæfileika til að taka eftir, skilja og lýsa jafnt sinni eigin hegðun sem og annarra. 

Græn hegðun
 Til fyrirmyndar. Ég reyni að leysa málin og semja. 

Dæmi: Ég þori að segja meiningu mína. Ég get sett mörk. Ég þori að biðja aðra um hjálp. Ég sýni öðrum virðingu. Ég reyni að hlusta á aðra. Ég þori að viðurkenna þegar ég geri mistök. 
 Rauð hegðun

 Árásargjarn. Ég geri árás! 

Dæmi: Ég uppnefni aðra. Ég ógna og hræði. Ég lem og sýni ofbeldi. 

 
Félagshæfnisögur
Ég þarf stundum að lesa sögur sem kallast félagshæfnisögur. Þannig sögur kenna mér ýmislegt. Sumar fjalla um hvernig ég get eignast vini, aðrar fjalla um skólareglur og sumar hjálpa mér að muna allskonar hluti eins og t.d. þegar ég fer í próf eða það sem ég þarf að muna þegar ég fer á WC. 

Það eru líka til sögur sem kenna mér hvernig ég á að hegða mér. Það geta verið erfiðar sögur vegna þess að stundum veit ég að ég sýni rauða hegðun (CAT-kassinn) þegar ég á að nota græna hegðun. Ég vil nota græna hegðun en stundum gengur það ekki nógu vel hjá mér. Þess vegna þarf ég að æfa mig að nota græna hegðun. 
Það er mikilvægt að ég lesi líka erfiðu sögurnar þó ég vilji það ekki. Þær geta nefnilega hjálpað mér með svo margt, eins og til dæmis  að kenna  mér leiðir um bætta hegðun. Allir krakkar þurfa að læra að hegða sér vel eins og til dæmis að læra að vera kurteis, taka tillit, hafa vinnufrið, hlusta á aðra og koma vel fram við aðra. Ég vil læra það líka og þess vegna ætla ég að lesa sögur sem kenna mér það. Sögurnar les ég sjálfur upphátt með annaðhvort YY eða SS. Stundum les ég líka sögurnar heima fyrir mömmu mína. 

Gangi mér vel að lesa sögurnar mínar !!! 

















